
 

INFORME DE RESULTADOS DA ECOAUDITORÍA NO:       

CPI Plurilingüe Cernadas de Castro   

        A Mancomunidade de concellos da Serra do Barbanza conta cun programa de 

concienciación e educación ambiental chamado “O lixo dende o teu Concello”, este programa 

leva máis de dez anos en funcionamento.  

Este ano entre as actividades e obradoiros ofertamos a realización dunha “Ecoauditoría de 

Residuos”, esta actividade presentouse nunhas charlas organizadas por FCC e ADEGA, na que 

se convidou ao profesorado dos centros de ensino da Manc de concellos Serra do Barbanza co 

obxectivo de dar información sobre a xestión de residuos na Mancomunidade.  

As ecoauditorías escolares son procesos nos que os escolares estudan, a partir dunha serie de 

fichas de investigación, determinados procesos ambientais que ocorren sobre todo no seu 

centro (uso de papel, consumo de auga, consumo de enerxía, xestión dos residuos…), ou no 

seu entorno realizando un diagnóstico da situación para resolver ou paliar ditos problemas 

dende a súa implicación activa. 

A partir do diagnóstico, os escolares irán descubrindo unha serie de problemas do seu entorno 

que lles levarán a propoñer unha serie de melloras que os impliquen dende a 

corresponsabilidade e participación activa na solución aos problemas ambientais detectados 

A Ecoauditoría no CPI Cernadas de Castro 

Equipo auditor:  20 alumnas e alumnos de 1º da ESO 

Obxectivo: Realizar unha diagnose da situación dos residuos en todo o centro 

Metodoloxía: 

1. Recompilación de todos os dados do centro para facer as fichas de avaliación (Nº 

de aulas, dimensións do patio, aulas especificas, despachos do profesorado, 

espazos comúns, andares…). 

2. Elaboración das fichas especificas para o centro. 

3. Explicación ao alumnado do traballo a realizar e reparto de tarefas en grupo. 

4. Investigación, o alumnado percorre todo o centro dando resposta as preguntas 

das fichas, queremos saber que tipo de residuos temos no centro e como se 

xestionan, facemos especial fincapé no papel (2h). 

5. Recompilación das fichas e avaliación do traballo, no local de ADEGA elaboramos 

un panel cos resultados das fichas. 



 

6. Posta en común co alumnado dos resultados e traballo por grupos para procurar 

mellorar na xestión de residuos, co obxectivo de acadar unha boa separación en 

orixe e pensar nas accións que se poidan levar a cabo para acadar tal fin.  

7. Entrega do informe final e comezo da posta en marcha das actuacións acordadas 

entre o alumnado, educadoras ambientais de ADEGA e profesorado. 

Data da ecoauditoría:  foi levada a cabo no centro o 17 de xaneiro (fase de 

diagnose/investigación) e 31 de Xaneiro (fase de recompilación de resultados e actuacións de 

mellora). 

 

 

 

 

 

 

 

Resultados da ecoauditoría 

1. Autoenquisa e conceptos previos 

Esta ecoauditoría comezou cunha enquisa aos propios ecoauditores/as sobre os seus hábitos 

na separación de residuos e consumo. Deste xeito tamén aproveitase para coñecer os seus 

coñecementos previos, así como  fixar conceptos e resolver dúbidas.  

- Máis da metade do alumnado non separa na súa casa. 

- A metade da aula di que “as veces” chama a atención cando algún compañeiro ou 

compañeira tira lixo ao chan. 

- A maioría pensa que o alumnado non debería tirar o lixo ao chan. 

- A maioría non ten en conta mercar produtos con materiais reciclados. 

- A maioría non ten en conta as embalaxes nos produtos á hora de facer  

a compra.  

2. Investigando as aulas 

Por grupos percorremos todas as aulas dando resposta a unha ficha. Investigamos o número 

de papeleiras, se é posible separar e a proporción de impropios nas papeleiras. 



 

- En todas as aulas hai dúas papeleiras, unha de papel e outra xenérica (orgánico + 

inorgánico). 

- En xeral, nas papeleiras de papel a separación é correcta, aínda que nalgunhas 

atópanse restos de embalaxes. 

- As ecoauditoras/es indicaron que na maioría das aulas atopábanse restos de embalaxes 

e papeis nos radiadores. 

3. Espazos comúns no edificio. 

- Nos andares hai dúas papeleiras xerais por andar no que se mestura orgánico e 

inorgánico. 

- Na sala de profesores, máquina de café con vasos de plástico. Teñen 3 papeleiras na 

que se atopa todo mesturado (orgánico e inorgánico). 

- No comedor, en xeral teñen un boa separación. Nas comidas poñen manteis de papel 

nas mesas que despois van ao contedor de papel 

4. Patio 

-  Hai 4 papeleiras xerais na que se mestura orgánico e inorgánico. As papeleiras están 

en mal estado e sucias, non teñen bolsa. 

- Atópase moito lixo no chan, sobre todo goma de mascar e embalaxes das merendas. 

5. Enquisa sobre o papel 

A enquisa foi realizada á equipa directiva, conserxería e 3 profesoras/es 

- Non usan papel reciclado. 

- Fan unha media de 25 fotocopias por semana, e imprimen a dobre cara. 

- Non saben cal é o consumo de papel por semana, consideran que é alto. 

- As profesoras/es entrevistados teñen unha caixa de reutilización de papel. O papel que 

non serve sempre se bota na papeleira de reciclaxe. 



 

 

Propostas de melloras 

As melloras foron feitas polo alumnado, reflexionando entre todas os pros e contras de cada 

proposta, ao final votamos a proposta definitiva, quedando do seguinte xeito. 

- En canto a mellorar a separación na casa e consumo, a proposta é enviar unha carta a 

través do ANPAS comunicando a mellora na separación de residuos no centro 

animando a facer o mesmo na casa. Tamén unha reflexión para reducir a cantidade de 

residuos sobre todo embalaxes tendo en conta o xeito de consumo, por exemplo 

mercando a granel e produtos locais no lugar de envases individuais ou traer as 

merendas nun taper no lugar de papel de aluminio.  

- Nas aulas manterase a papeleira de papel, unha das papeleiras xerais transformarase 

na papeleira de inorgánico e outra máis pequena na de orgánico. 

- Instalarase unha illa de reciclaxe nos andares. 

- No comedor proponse cambiar os manteis de papel por bandexa de plástico duro que 

duren anos. No caso de seguir cos manteis de papel indicar ao alumnado e ao persoal 

de cociña que eses manteis deben botarse no contedor de orgánico. 

- No patio, instalar máis papeleiras diferenciando orgánico e inorgánico 

- Dende a primeira fase da ecoauditoría xa se executou unha das propostas de mellora 

ou recomendación, que foi instalar un composteiro no patio. Para tal fin aproveitouse 

un dos obradoiros ofertados. 

 

 

 

 

 

 

 

 

 

 

 

Recomendacións de ADEGA: 

- Non é necesario ter tres papeleiras na aula, ao ter unha illa de reciclaxe nos 

andares poderíase prescindir da papeleira de orgánico ( que é que menos se 

produce nas aulas). 

- No patio poderíanse instalar unhas papeleiras móbiles as lado das fixas e separalas 

por orgánico e inorgánico, tamén sería recomendable a instalación dalgunha 

papeleira no patio de Educación Infantil. 

- O residuos das papeleiras de orgánico pode ir ao composteiro xa instalado no 

patio. 

- Mercar papel reciclado 



 

 

Accións para mellorar a separación 

E por ultimo unha vez feitas as melloras pensamos en diferentes accións para acadar unha boa 

separación no centro. Temos as seguintes propostas 

- Proposta para o  ANPAS de acudir a obradoiros como fai o alumnado  e/ou facer a 

visita a planta de residuos situada en Lousame. 

- Elaboración dunha exposición na entrada sobre a separación dos residuos “Modelo 

Barbanza”. 

- Creación dunha “ Patrulla Verde “ na que por quendas todo o alumnado do centro 

para recoller os residuos orgánicos e levalos ó composteiro, e para “vixiar” que se 

utilicen ben as papeleiras 

- Cartaces en cada papeleira indicando que tipo de residuos se depositan alí.  

- Creación de cartaces especiais para os máis cativos con imáxes para que saiban onde 

teñen que depositar  cada cousa. 

- Charlas ao resto do alumnado e profesorado. 

 

 

 

 

 

 

 

 

 

 

 

 

 

 

A TER EN CONTA: 

O composteiro instalado no centro é de pequenas dimensións (320L) polo que non recomendamos botar 

todos os residuos do comedor. Para comezar utilizarase para os restos de merendas do patio. 

 Nun futuro pódese instalar unha illa de compostaxe onde si asuma os restos de comedor, ten que haber 

unha persoa que se encargue de xestionalo correctamente. 

